
OPŠTINSKOM SUDU U ZENICI 

- sudiji za prethodno saslušanje - 

 

 Nakon provedene istrage, a na osnovu člana 45. stav 1. i 2. tačka i), člana 241. stav 1., 

člana 242. stav 1. Zakona o krivičnom postupku Federacije Bosne i Hercegovine (Službene 

novine Federacije BiH, broj 35/03, 37/03, 56/03, 78/04, 28/05, 55/06, 27/07, 53/07, 9/09, 12/10 

i 8/13 )1, p o d i ž e m 

 

O P T U Ž N I C U 

 

Protiv: 

 

R. A., neosuđivan, 

 

            Što je, 

 

Dana 23.12.2024.godine, na glavnom pretresu, pred Opštinskim sudom u Zenici, u 

krivičnom predmetu koji se vodi pod brojem ..., u krivičnom postupku Opštinskog suda u 

Zenici a koji se vodi po optužnici Kantonalnog tužilaštva Srednjobosanskog kantona broj ... od 

07.05.2024.godine, koji se vodio protiv optužene M. M., zbog krivičnog djela „Teška krivična 

djela protiv sigurnosti javnog prometa“ iz člana 336. stav 1. u vezi sa članom 332. stav 1. 

Krivičnog zakona Federacije Bosne i Hercegovine u sticaju sa krivičnim djelom iz člana 

337.stav 1. Krivičnog zakona Federacije Bosne i Hercegovine, kao svjedok dao lažnu izjavu u 

kojoj je naveo da je dana 22.09.2023.godine, on upravljao putničkim motornim vozilom marke 

..., u vlasništvu M. M., te da je navedenog dana oko 17:00 časova upravljajući navedenim 

motornim vozilom, a prilikom izvođenja radnje skretanja na raskrsnici puteva, ostvario kontakt 

sa motociklom ... kojim je upravljao T. Dž., a na kom se motociklu nalazio i G. A., te kom je 

prilikom T.Dž. zadobio teške tjelesne povrede, a G.A. lake tjelesne povrede, a sve znajući da 

je navedenim vozilom nije upravljao on nego M. M., svjestan da takvim postupanjem, kao 

svjedok, u krivičnom postupku u Federaciji BiH daje lažni iskaz, a što je i htio,  

 

 

Čime je počinio krivično djelo „Davanje lažnog iskaza“ iz člana 348. stav 3. u vezi sa 

stavom 1. Krivičnog zakona Federacije Bosne i Hercegovine. 

 

 
1 U daljem tekstu ZKP FBiH. 


